
Situaziun generala: Sur la Svizra
sa chatta in cunfin, il qual separa
aria umida-chauda dal Mar me-
ditteran d'aria da mar frestga.
Oz: Tut la Svizra: per part sule-
gliv. Durant la notg intgins
uradis. En il sid per part
grondas plievgias. Era
en l'Engiadina ed en
il Grischun central
plovi probabelmain.
Temperatura maxi-
mala enturn 24 grads, da notg 16
grads. Cunfin da nulla grads sa
sbassa sin 3400 meters. 
Prognosa: Mesemna en l’ost per
part sulegliv, surtut lung las Alps
furmaziuns da nivel spess, ma
strusch pli plievgia. En il vest e
sid detg sulegliv.

Vacanzas sin il camping èn en moda

■ (lq) La branscha da bajegiar sa
sanfla vinavant en ina tendenza
positiva. Da l’entschatta da l’on
entochen la fin fanadur en
16 106 damondas da bajegiar per
construcziuns novas e renova-
ziuns vegnidas inoltradas. Quai è
4,6 pertschient dapli che durant
la medema perioda da l’onn
passà. En la Svizra tudestga
munta il carschament a 1,5 per-
tschient, en la Svizra romanda a

10,9 petschient ed el Tessin e la
part taliana dal Grischun
schizunt a 27,8 pertschient. In
carschament da 5,3 pertschien è
vegnì registrà tar las damondas
per bajetgs novs. En il sectur da
la construcziun e renovaziun da
abitaziuns munta il carschament
a 3,8 pertschient en cumpare-
gliaziun cun l’onn precedent. Ina
reducziun da 3,8 pertschien vegn
registrà tar il bajetgs publics.

Il dumber da damondas
da bajegiar è creschids

Il sectur da bajegiar sa
sanfla en ina fasa positiva.

Ils emprims lecturs da «Bravo» 
daventan tats e tattas

A dr. Sommer na ston ins betg guardar en ils egls 

DA CLAUDIA CADRUVI / ANR

■ Mintga vendidra da kiosk po
cumprovar quai: «Ils «Bravos»
vegnan vendids anc adina
uschè bain sco pli baud.» Tge
ch’è medemamain restà: il tef
dubius da la revista per giuve-
nils. Quai è remartgabel damai
che «Bravo» ha accumpignà ils
davos decennis quasi tut ils
giuvens en la vita da creschì.
Ils blers geniturs han legì
«Bravo». E quels che daventan
oz tat e tatta eran ils emprims
che han cumprà questa revista.
Natalie Ehrenzweig ha deditgà
ina lavur da studi a la revista
«Bravo». L’emprim hajan ses col-
legas a l’Institut per scienza da
medias a Berna ris ora ella pervi
da quest tema. Professer Roger
Blum dentant haja taxà l’idea sco
fitg interessanta ed acceptà il

tema «Bravo». Ehrenzweig ha in-
terrogà giuvens e giuvnas che le-
gian la revista. Ella è cunzunt
s’interessada quant savens e
quant intensiv ch’i vegn legì las
paginas cun informaziuns davart
la vita sexuala. Intgins chapitels
da sia lavur descrivan era il svilup
da la revista e la grondezza da l’e-
diziun (guarda fanestra).

Da schenadadad
tar nivas realitads

1963 cumenza «Bravo» a publi-
tgar paginas davart l’amur ed
amicezias. Las informaziuns eran
da quai temp anc segnadas da
schenadadad: I valiva il tabu da
la sexualitad avant la lètg e
«Bravo» na metteva er betg en
dumanda quai. La homosexuali-
tad vegniva tractà sco insatge che
saja da cumbatter. Suenter 1968
è quai sa midà. Schibain ils texts

sco las illustraziuns han mussà
l’entschatta alura en ils onns 80
las nivas realitads.

1970 ha dr. Sommer sclerì si
ils giuvens lecturs da «Bravo». En-
semen cun Sommer lavurava in
entir team che scriveva brevs per
respunder a las brevs da lecturs e
lecturas. Ord il dr. Sommer hai
alura dà ina Dr. Irene Kappler ed
da preschent dat in Dr. med.
Thomas Wilckens resposta a las
dumandas intimas che vegnan
publitgadas. Mintga mais sur-
vegn il team da «Bravo» enfin
3000 brevs cun dumondas, vitiers
vegnan anc 700 telefonats. Il
team ha per finamira da respun-
der mintga dumanda entaifer in
emna. I na vegn betg dà cussegls,
mabain explitgà ed animà da gu-
ghegiar ils emprims pass.

L’emprim ils geniturs,
lura la scola

Las lecturas ed ils lecturs da
«Bravo» han ca. 13 enfin 17
onns. Ils pli giuvens lecturs s’in-
teresseschan per il cuntegn da las
paginas davart amicezias e sexua-
litad. Ils lecturs e las lecturas da
17 onns legian questas paginas
plitost per divertiment. Ehren-
zweig n’exclauda era betg ina
purziun voyeurissem.

Tranter la citad e regiuns
champestras n’ha Ehrenzweig
betg fastisà differenzas relevantas
dal diever da «Bravo». Ma tranter
giuvens e giuvnas: En la re-
tschertga han las giuvnas inditgà
pli savens ch’ellas s’interesse-
schian per las paginas davart se-
xualitad. Ils giuvens han declerà
ch’els legian ellas be per diverti-
ment.

Da las interrogaziuns che Eh-
renzweig ha fatg cun 270 giu-
vens e giuvnas en Svizra è resortì
vinavant: las pli bleras informa-
ziuns davart la vita sexuala sur-
vegnan giuvens e giuvnas dals
geniturs. Sin il segund plaz stat
la scola. La revista «Bravo» è pir
la terza pitga dad informaziun.
Daco ch’ils giuvens s’informe-
schan gugent tar «Bravo» ha Eh-
renzweig betg intercuretg. Ella
ha be menziunà intginas ra-
schuns pussaivlas: La scola infor-
mescha memia tecnicamain, ils
geniturs èn sez schenads u mus-
san il det. Dr. Sommer dentant
respunda a las pli intimas du-
mondas, e l’avantatg: Ins na sto
betg guardar ad el els egls cura
che la resposta vegn.

Il «Bravo» ha sclerì
e sclerescha anc
oz blers giuvens
lecturs.
LQ

1956 è l’emprim numer da
«Bravo» cumparì cun ina edi-
ziun da 64’000 exemplars.
Gia in onn pli tard era l’edi-
ziun creschida sin 200’000.
«Bravo» n’era en quests onns
anc betg expressivamain ina
revista per giuvens e giuvnas,
mabain sa drizzava al publi-
cum da kino e da televisiun.
En la revista devi posters da
stars sco Harry Bellafonte, Pe-
ter Kraus, Marcello Mastro-
iani e James Dean – stars che
laschavan luar ils cors da giu-

vnas. Ma era ils giuvens pude-
van tapezzar lur chombras
cun maletgs da Sophia Loren
u Brigitte Bardot. Uschia è la
revista per creschì plaunet da-
ventada ina revista per giuve-
nils. Bravo vegn edì da la
chasa editura Heinrich-Bauer
en Germania. Oz vegn mintga
numer da «Bravo» stampà 1
milliun giadas u dapli – tut te-
nor stagiun. Ca. in dieschavel
dals carnets vegn exportà en
Svizra, en l’Austria u en pajais
da vacanzas.

Da Harry Bellafonte
tar ina ediziun da milliuns

